
Helô! Joe Stockley ydw i ac rwy’n gyfrifol am gyfathrebiadau Diverse 
Cymru, rwy’n eistedd ar Banel Annibynnol Cymru ar Gydnabyddiaeth 
Ariannol fel penodiad cyhoeddus a byddwn wrth fy modd pe bawn i’n 
cael fy mhenodi ar gyfer fy ail dymor fel ymddiriedolwr CGGC. Fi yw’r 
ymddiriedolwr ifancaf ar y Bwrdd ac rwy’n cynnig egni, arbenigedd ym 
maes cyfathrebu, a herio adeiladol i’r ystafell fwrdd gan sicrhau bod 
Bwrdd yr Ymddiriedolwyr yn ardal bositif i bawb. Fel Ymddiriedolwr 
CGGC, bues i’n rhan o ystod eang o waith ac un o’r uchafbwyntiau i mi 
oedd cadeirio proses gyflenwi cyllid Cronfa Argyfwng y Sector 
Gwirfoddol a Chronfa Adfer ar ôl Covid y Sector Gwirfoddol i elusennau 
yng Nghymru gan reoli cyllid a oedd yn werth £16 miliwn i gefnogi’r rhai 
â’r angen mwyaf, buddsoddi amser, sgiliau, a gwybodaeth Cydraddoldeb, 
Amrywiaeth a Chynhwysiant i sicrhau bod y gronfa mor hygyrch â 
phosibl. Enillais wobr Ymddiriedolwr y Flwyddyn gan Gyngor Sector 
Gwirfoddol Caerdydd am hyn. Rwyf yn gynigydd brwd dros ymgysylltu 
ieuenctid ac fel Llysgennad De Cymru y Symudiad Ymddiriedolwyr Ifanc, 
rwy’n gweithio’n ddiflino i sicrhau bod lleisiau pobl ifanc yn cael eu 
hystyried o ddifrif ac, wrth bleidleisio drosof i, byddwch chi’n sicrhau bod 
llais ieuenctid yn cael ei hyrwyddo’n go iawn yn ystafell fwrdd CGGC.  

 


